Saan Nakaturo si Mr. E?

Ang Pagtingin sa Mata ng mga Bata

 Mga Pamamaraan:

Unang Hakbang: Ang Pagtuturo ng Tama

1. Ituro sa bata  ang pamamaraan ng larong Mr.”E”.  Ipaliwanag sa bata na maglalaro kayo kasama ni Mr. “E”.

2. Hawakan si Mr. E paharap sa bata at nakaturo sa kaliwa mo.

3. Ipakita sa bata kung paano ituro ng tatlong daliri ang katulad na posisyon ni Mr. “E”.

4. Ikutin ang chart para nakaturo sa baba si Mr. “E”. Ipakita uli sa bata kung paano ituro ng kanyang daliri na katulad ng posisyon ni Mr. “E”. Alalahaning dapat maging masaya ang inyong paglalaro.

5. Gawin sa lahat ng posisyon (pataas, pababa, kanan, kaliwa) hanggang makasunod ng tama ang bata kung saan nakaturo si Mr. “E”.

Pangalawang Hakbang: Ang Pagsuri sa Mata

1. Idikit ang “chart” na may maliliit na letrang “E” sa pader na kung saan may sapat na liwanag at kalebel ng mata ng bata.

2. Sukatin at markahan na may 3 metro mula sa chart ang sahig. Patayuin isa-isa ang bata sa linya na nakaharap  sa chart. Siguraduhing may sapat na liwanag subalit di naman nakakasilaw para sa bata.

3.  Ipakita sa bata kung paano takpan ang kaliwang mata  ng kanyang isang kamay upang ito’y hindi makakita.

4. Ituro bawat isa ang letrang “E” sa maliit na E-chart at sabihin sa bata na ituro kung saan nakaposisyon ang letrang “E”, kagaya ng ginawa niya kay Mr. “E”.

5. Kung ang bata ay nakapagturo ng apat na beses na tama ang posisyon ng maliit na letrang “E”, patakpan naman ang kanang mata at kung nakapagturo uli ng tama ibig sabihin ay malinaw pa ang kanyang mata.

6. Kung may bata na nakasuot ng salamin sa mata hayaan na nakasuot sa kaniya ang salamin sa mata habang ginagaya niya ang iba’t-ibang posisyon ng letrang E.

7. Kung ang bata ay hindi  nakapagturo ng tamang direksyon ng apat na beses  sa maliliit na letrang “E” sa alinmang mata (kanan o kaliwa) ibig sabihin kailangan ng bata na pumunta sa  espesyalista sa mata upang matingnan at malaman kung ano ang dapat gawin.  Ang espesyalista sa mata ang syang may alam kung nanganganib na ang paningin ng bata.

